
AS PORCAS PORQUIÑAS 
Un libro simpático. Destacan as 
súas ilustracións, grandes e con 
moitas cores. Os debuxos son 
tan   expresivos que parece que 
se moven e ata cheiran. 
 

 KE-TUMBA KE-TAMBA 
Na tribu dos Taram-Bainas vive 
o indio Ke-Tumba Ke-Tamba. 
Se te fixas no seu retrato 
notarás o seu aire despistado, o 
seu sorriso tenro e o seu corpo 
fraco. Pobre indio, que non 
quere ser guerreiro…! 
 

 A VIAXE A COMPOSTELA DE 
RENATO RATONI 
O rato Renato fai unha viaxe a 
Compostela acompañando a un nobre 
italiano. A ilustradora dálle forma a este 
ratiño elegante que narra a historia con 
moito humor. Neste libro poderás ver 
coidadas reproducións de obras de arte 
dos museos das cidades que visitan. 

 

 
 

 

 

LOS AMANTES MARIPOSA          
Un libro impresionante de Benjamin Lacombe cheo de contrastes , de 
luces e sombras.Chaman a atención as expresións e as miradas dos 
protagonistas que viven unha historia de amor difícil. 
                         6ºB 

TE LO PROMETO 
Ilustrado por Eve  Tharlet. 
Bruno, a marmota,  está triste 
porque a súa flor desapareceu,  
e el mira a paisaxe con  
curiosidade e tenrura 
buscándoa. Gustáronnos a 
historia e as ilustracións 
porque son grandes e 
preciosas e teñen as cores do 
outono. 
                            2ºA 

 O PASTOR RAÚL  
Ilustrado por Eva 
Muggenthaler. É un conto moi 
gracioso que fala dun pastor e as 
súas ovellas. Gustounos  
especialmente como están 
debuxados os animais. A nosa 
ilustración favorita é a da ovella  
bañándose nunha bañeira. 
Parécenos que dá moita risa.  

2ºB  

¡EU NON FUN! 
Quero recomendar este libro 
ilustrado por  Christian Voltz 
porque os debuxos fanse dunha 
maneira moi rara; por exemplo os 
ollos dos personaxes son botóns; 
o pelo está feito de rede; as 
cabezas están desproporciona- 
das. Parecen  caricaturas Espero 
que vos gusten e  seguro que así 
aprenderedes a debuxar mellor .     

Daniel Pais 4ºC  
 

 

JELLA  LEPMAN, xornalista xudeo-alemá,   regresou 
a Alemaña despois da Segunda Guerra Mundial para aconsellar as forzas de ocupación 
sobre as necesidades educativas e culturais da zona estadounidense. Defendeu que o que 
@s nen@s alemáns/ás precisaban eran libros –o mellor da literatura infantil de todo o 
mundo- para alimentar os seus espíritos afectados por anos de crueldade. O seu primeiro 
logro foi unha exposición de libros en Munich. Este acontecemento tivo unha resposta tan 
entusiasta que a levou a fundar unha biblioteca internacional de literatura infantil e, máis 
tarde, unha organización internacional  dedicada a facer chegar libros a nenos e nenas de 
todos os recunchos da terra: IBBY (International Board on Books for Young People). 

 

NOEMÍ  LÓPEZ  naceu en Xixón no ano 1974,  
pero medrou e viviu en Lugo. Estudou deseño gráfico, aínda que o que lle gustou 
sempre foi a ilustración. Descubriu,ademais, o divertido que é facer debuxos 
animados e deseño de escenografía para teatro. “As lendas e os contos sempre 
formaron parte da miña vida, da miña familia, a través de meus avós. Adoro 
debuxar; é, sen dúbida, a mellor maneira que atopo para expresarme: a imaxinación 
é un medio de evasión e gozo. Gústame contar cousas, a través das imaxes 
trasladadas ao papel”. 
Este curso teremos a gran sorte de poder contar con ela e descubrir como traballa. Non perdas as súas 
ilustracións, déixate engaiolar por elas! Atoparalas nos libros do expositor azul: Podesvir, As porcas 
porquiñas, María está a pintar o mar, Olo-iepu-iepu, Boas noites, Adiviñas para xogar, Ke-Tumba Ke-
Tamba, A escola de Briador,  A viaxe a Compostela de Renato Ratoni,Tita,Os ladróns de tixolas, María está 
a pintar o mar,Os catro amigos... 

“Dádelles libros ás nenas e nenos , dádelles ás”  
                 

Palabras gravadas na  tumba de Jella Lepman 

ANUNCIOS BREVES 
 
 ESTAMPIDA EN MONTE PORREIRO 

ALÚGASE casa enmeigada  
con mobles vellos 
e grandes arañeiras.  
Garantízase medo 
en todas as estancias.  
Señoras e señores, 
veñan visitala. 
Participarán con nós  
nunha gran velada 
de pantasmas e monstros       
mais algunha gargallada. 
 

       Lorena Sánchez  
       e Sara Martínez, 6º 

 A predición de bo tempo para o día de onte fixo que 
as mulleres de Monte Porreiro planificasen ir de 
compras ao hiper máis cercano que 
ofrecía unha rebaixa do 80%.  
Cando comezou a diluviar, as 
mulleres enfadáronse tanto que 
quixeron mallar ao home do tempo 
coas súas tixolas por terlles “augado” o plan. Os 
veciños do barrio chamaron á policía e esta detivo as  
mulleres, impoñéndolles unha orde de alonxamento 
de 30 m do home do tempo, que saíu ileso,  e agora 
busca traballo polas hamburgueserías. 
 

Judith Ortigueira, 6º 
 

 
 
Na noite de Halloween, 
sae a pasear o esqueleto 
e ao pobre do elfo  
dálle un susto de medo. 
 
O esqueleto viste de branco; 
 a noite, toda de negro, 
 e ,ao pequeno do elfo, 
 só lle queda o vermello. 
 

 

Quere cear ovos fritos,  
o esqueleto non o deixa. 
El prefire salchichas  
e torta de cereixas. 
 
Que pesado este esqueleto! 
Que remate logo a noite!  
- pensa o elfo desgustado, 
lamentando a súa sorte. 
Cristina Riobó, Alba Martínez, 
Andrea Pardo, 6º 

 

PUBLICIDADE 
Non lle dá a sensación de que o vello da imaxe esqueceu  algo? Iso é 
porque aínda non probou MEMORITEX: a pílula amarela cilíndrica feita a 
base de: unha pluma de ave fénix, 15 follas de menta, 12 de lavanda e 40 
boliñas de pan. Normalmente custaríalle 39,95 €  , pero se chama agora 
cobrarémoslle só 10 € . Poderá recordar todo o que pasou durante o día, a 
semana ou o mes e, ademais, recibirá dous botes de compota de mazá e 
825 camións cisterna con vacinas para a malaria que pode doar  a Médicos 
sen fronteiras. 
Pida a súa mostra gratuíta enviando MEMORI ao 3944 ou chamando ao teléfono 
986843944.NON SE ARREPENTIRÁ! 

Baltar Morgade, 6º 

BENVID@S TODOS E TODAS  Á PRIMEIRA EXPOSICIÓN DA 
GALERÍA DE ARTE DE TRASLÍ DEDICADA A NOEMÍ LÓPEZ 

 

   
 

                                                   
 

   
 
Aquí só ofrecemos algunhas das súas ilustracións, pero poderás contemplar máis debuxos 
de Noemí López na entrada do colexio. Atrévete a imitala e fai unha copia ou nova versión 
dos mesmos (engadindo ou suprimindo elementos, facendo un collage, empregando figuras 
xeométricas, puntos ...). As túas obras de arte pasarán a formar parte dunha exposición 
paralela. 
Se che apetece, podes “poñerlle voz” ao teu cadro, creando un conto, un poema ou o texto 
que ti prefiras. 

 
 

 

Deposita no bibliobuzón as túas propostas 
artísticas ou literarias partindo das ilustración 
de Noemí López que máis che guste. 
 

MOITÍSIMAS GRAZAS ! 


